
26-тӥ куарусёнэ Уд-
муртиысь Йӧскалык 
библиотекаын Россия 
Федерациысь дано 
суредасьлэн Александр 
Шиловлэн «Наша Роди-
на Россия» адӟытонэз 
усьтӥськиз. (0+)

Александр Александро-
вич Удмуртие 17 ужзэ ваем, 
ваньмаз ик суредъёсаз возь-
матэмын Россилэн пӧртэм 
сэрегъёсысьтыз инкуазь. 
Ужрадэз усьтыса, куноосты 
шулдыртӥз калык кырӟанъя 
но эктонъя «Айкай» театр.

Александр Шиловен ӵош 
Удмуртие вуылӥз тодмо ак-
тёр Владимир Торсуев. Со 
«Приключения Электрони-
ка» фильмын Электроникез 
шудэмын.

— Шумпотыса лыктӥ 
Удмурт Элькунэ, кемалась 

татчы вуылэм потэ ни вал. 
Александр Шиловлэн су-
редъёсыз сярысь верано ке, 
шоразы учкыса, пушказы 
пырем потэ, — шуэ актёр. 
— Куд-огзэ адӟыса, чорыга-
ны я пыласькыны  мылкыд 

ӝутске, мукетысьтыз чыл-
кыт вузэ веръям потэ. Су-
редъёсызлэсь сюлэмын 
шуныт луэ, пичи дыре ву-
иськод кадь.

Адӟытонлэн усьтӥське-
меныз ӟечкыланы вуылӥзы 

Россиысь Кун Думалэн 
представителез Байсолт 
Хамзатов, Удмуртиысь 
культурая министр Вла-
димир Соловьёв, «Удмурт 
Кенешлэн» кивалтӥсез Ан-
дрей Ураськин, Йӧскалык 
библиотекалэн директорез 
Татьяна Тенсина но мукетъ-
ёсыз.

— Мыным удалтӥз 
дышетӥсьёсын, — вераз 
Александр Александро-
вич, — нырысь ик со атае — 
СССР-ысь калык художник 
Александр Максович Ши-
лов. Суредась эшъёсыныз 
люкасько вал, мар ке сярысь 
кенешо, нош мон, пичи 
маке, ваньзэ пелям поныны 
тыршылӥ. Туж потэ вылэм, 
пиналъёс, суредъёсы шоры 
учкыса, мед синмаськозы 
Россилы, мед данъялозы но 
яратозы Атыкай музъемзэс.

Пумиськон пумын Алек-
сандр Шилов котькуд суре-
дэз сярысь вакчияк вераз. 
Кылсярысь, «Звучание осе-
ни» картина кисточкаосын 
буямын ӧвӧл — чиньыосын, 
нош «Храм Тихвинской ико-
ны Божией Матери» суреда-
мын 2013-тӥ арын гужем, 
пӧсь шунды улын. Та черке 
Шиловъёс быдэс семьяены-
зы арнялы быдэ сямен вет-
ло.

Президент Владимир Пу-
тин но, Москваысен адӟы-
тоназ вуылыкуз, вылӥ дунъ-
ям Александр Шиловлэсь 
суредъёссэ.

Йӧскалык библиотекалэн 
2-тӥ этажаз «Наша Родина 
Россия» адӟытон ужалоз 16-
тӥ коньывуонозь.

________

Татьяна ИЛЬИНА

Адӟытон

Суредъёсыз пичи дыре вутто

Александр Шиловлэн «Сӥзьыл крезьгур» суредэз.

Туэ Удмуртиысь ар-
хивъёслэн службазы 
100 аръем юбилейзэ 
пусъе. 1923-тӥ арын 
2-тӥ октябре Вотка 
Облисполкомлэн пре-
зидиумез архивной 
бюро кылдытон ся-
рысь решение кутӥз.

Удмуртиысь архив кыл-
дытӥсьёс пӧлысь пусъёно 
Облисполкомын ужасьёсты 
И. Поздеевез, А. Галановез. 
Соос котькуд документэн 
туж чакласькыса ужазы: 
историлы, архиве кельтон 
понна, экспертиза пыр пот-
тытэк, одӥг решение но, 
одӥг документ но быдтэ-
мын ӧй вал.

Архивлы Ижкарысь Со-
ветъёслэн юртазы инты 
висъямын вал: татчы вайы-
лӥзы пӧртэм учрежденио-
сысь, черкъёсысь, Ижысь за-
водъёсысь документъёсты.

Туж бадӟым уж нуэмын 
Россиысь научной обще-
ствоен кусып тупатон понна, 
малы ке шуоно тодосчиос уд-
мурт культураез эскеронын 
юрттыны кулэ вал. Пӧртэм 
черкъёсысь архивъёсын уд-
муртъёсты христианской 
осконэ берыктон пумысен 
трос документъёс кылемын, 
кылсярысь, метрической 
книгаос, духовной роспи-
сьёс... Соос ваньмыз Вот-
ской областной архивной 
бюрое сётэмын вал.

1925-тӥ-1926-тӥ аръ-
ёсы история понна тунсы-
ко документъёсты люканы 

кутскизы  быдэс Удмурт шае-
рын — Глазов, Ижкар, Можга 
уездъёсын кылдэмын уезд-
ной архивной бюроос. Трос 
шуг-секытъёс пыр потӥзы 
архив понна кыл кутӥсьёс. 
Глазовысь архивариус А. Ни-
кифоров гожтэ: «Архивной 
материалъёс Глазовын гинэ 
1 сюрс пудлэсь трос. Соос 
В. Г. Короленко нимо библи-
отекалэн сигаз но, складаз 
но... Таркамын, сурамын...»

1920-тӥ-1930-тӥ аръёсы 
уезд ной архивъёс быдтэмын 
вал. Вань документъёс Вот-
ской областной архиве келя-
мын. Та вакытэ ик ёросъёсын  

архивъёс кылдытыны кут-
скизы. Соос документъё-
сты люкало но областной 
архиве келяло вал. 1935-тӥ 
арын архивъёс вал ни Гла-
зовын, Можгаын, Дэбесын, 
Сьӧлталан.

1930-тӥ арын Росси-
ысь вань архивъёс югду-
рез утисьёслы сётэмын вал.
Удмуртиысь архив но НКВД-
лэн ведомствоез луиз. 1940-
тӥ арын Центральной го-
сударственной архив (ЦГА) 
кылдӥз. Татчы вайылӥзы 
быдтыны лэзьымтэ (посто-
янного срока хранения) до-
кументъёсты.

1943-тӥ арын ЦГА-лэн 
вал ни Сарапулын филиалэз, 
3 городъёсын архивез (Во-
ткаын, Ижын, Сарапулын), 
2 районно-городской архи-
вез (Глазовын но Можгаын), 
35 — районной.

1950-тӥ аръёсы архивъ-
ёсысь куд-ог документъёсты 
калыклы шараязы. Табере 
учёнойёслы но архивысь до-
кументъёсын ужаны луон-
лык кылдӥз. Озьы 1956-тӥ-
1959-тӥ аръёсы поттэмын 
вал 3 архивной сборник: «Ре-
волюция 1905-1907 гг. в  Уд-
муртии», «Октябрьская со-
циалистическая революция 
в Удмуртии 1917-1918 гг.», 
«Трудящиеся Уд муртии 
в борьбе с Колчаком».

1962-тӥ арын архивлэн 
структураяз 2 филиал (Гла-
зовын но Сарапулын), 5 кар 
(городской) но 24 ёрос ар-
хивъёс вал.

1991-тӥ арысен кар но 
ёрос архивъёс документъ-
ёсты ас доразы возьыны 
кутскизы.

1990-тӥ-2000-тӥ аръёсы 
Удмурт шаермылэн историез 
сярысь пӧртэм сборникъёс 
поттэмын вал: «Справоч-
ник по административно-
терри ториальному делению 
Удмуртии 1917-1991 гг.», 
«История городов Удмур-
тии», «Хрестоматия по исто-
рии Удмуртии. Документы и 
материалы. 1136-2007 гг.» но 
мукетъёсыз.

Туала вакытэ архивъ-
ёс азе но пуктэмын ужпум: 
вань документъёсты цифрае 

поттоно. Озьы улонэ пыӵало 
пӧртэм проектъёс, архивысь 
документъёс калыклы матэ-
гес луо. «Доступная генеало-
гия» проект улсын 2019-тӥ-
2021-тӥ аръёсы оцифровать 
каремын вал метрической 
книгаос, 1897-тӥ арын орт-
чем Российской империысь 
нырысетӥ переписьлэн ма-
териалъёсыз, духовной ро-
списьёс, загс документъёс. 
Та но мукет материалъёсын 
тодматскыны луэ udmkorni.
ru сайтын, отчы поттэмын 
1777-тӥ-1924-тӥ аръёсысь 
13 сюрслэсь ятыр делоос.

2021-тӥ арын архивной 
службаын выльдӥськон орт-
чиз — 3 кун архивъёс огазе-
ямын вал. Туннэ нуналлы 
Удмуртиын ужа Удмуртиысь 
шор кун архив.

Али Удмуртиысь ар-
хивъёсын утисько 5 мил-
лионлэсь трос делоос, соос 
пӧлысь 40 сюрслэсь тросэз 
лыдъясько уката дуно (осо-
бо ценными), 24 документ 
нокытын уг пумиськылы 
ни, кылсярысь, П. И. Чай-
ковскийлэн вордӥськемез 
сярысь метрика, М. Т. Ка-
лашниковлэн партие пыре-
мез сярысь запись.

Архиве араз ог 60 сюрс 
адямилэсь ужан стажзэ то-
дон сярысь запрос вуэ. Коть-
куд запрослы архивын ужа-
сьёс валэктон гожто.

________

Ольга ВЕТОШКИНА,
Удмуртиысь 

шор кун архивын ужась

Удмуртиысь архивъёслы — 100 ар

История понна дуно

Асьме архивын утиське Михаил Калашников конструкторлэн
партие пырыкуз лэсьтэм анкетаез.

